
Velkomen som kunde hjå



HENTEORDNING 

- NÅR BOSSET VERT HENTA HEIME HJÅ DEG

Hushald i NGIR-regionen får utlevert ein dunk for restavfall, ein for papir og papp 
og ein for bioavfall. Du får og bioposar og sekkar til plastemballasje og tekstilar.

Matavfall vert henta kvar veke, medan papir og papp, plastemballasje og 
restavfall, vert henta annankvar veke. 

Dunkane/plastsekken må vera sett ut til bosstoppet innan kl. 07.00 på hente-
dagen. La dunken stå på hentestaden til han er tømd. Hentetidspunktet kan 
variera. Det er viktig at du set ut rett dunk på rett dag. Bossbilane har eigne 
kammer for matavfall.

BRINGEORDNINGAR 

- NÅR DU LEVERER BOSSET TIL MOTTAK

I tillegg til konteinarar for glas- og metallemballasje har NGIR fem gjenvinnings-
stasjonar i regionen. For dei som har lang veg til næraste stasjon, er det vår- og 
haustrydderuter eller mellombelse avfallsmottak. I tillegg køyrer me henterute 
for farleg avfall og henterute for eternitt/asbest, isolerglas og trykkimpregnert 
materiale ein gong i året. 

Du finn informasjon om ordningane på ngir.no/hushald#rydderute



PAPIR OG PAPP
DUNK MED BLÅTT LOK

JA TAKK!
Alt papir og papp, som til dømes aviser, drikkekartongar, 
pappøskjer, bølgjepapp og liknande, skal kastast i dunken 
med blått lok. 
Alle typar drikkekartong kan gjenvinnast. Skrukorken kan 
stå på, men hugs å skylja og tørka drikkekartongen. Brett 
seks og stapp i den sjuande (6i7). Legg kartongkubbane 
rett i dunken. Skriv på namn og telefonnummer dersom du 
vil delta i returkartonglotteriet! 

NEI TAKK!
Gjennomfarga papir med lim, serviettar, gåvepapir og 
liknande er restavfall. Det same gjeld tilgrisa papir. Inn-
haldet i den blå dunken vert sortert for hand i Kjevikdalen. 



PLASTEMBALLASJE
I BLANK SEKK

JA TAKK!
Plastemballasje inkluderer all emballasje av plast som har vore brukt til mat, 
drikke, vaskemiddel og liknande. Plastemballasjen skal vera tom og rein. Skyl 
plasten i kaldt vatn. Bruk børste om det trengs. Når det er tømming av plast og 
papir heng du plastsekken på plastkroken som er festa på papirdunken din. Har 
du ikkje plastkrok, legg plastsekken ved sida av papirdunken. Syt for at den ikkje 
bles vekk med vinden.
 

NEI TAKK!
Anna avfall av plast, som til dømes isopor, kjøkkenutstyr, hagemøblar, og leikar 
av plast, er restavfall. Svært tilgrisa emballasje er restavfall.

Set sekken fram på hentedag for papp og papir. Levér ikkje halvfull sekk. Det er 
viktig at sekken vert knytt att godt.

TEKSTILAR OG SKOTØY 
I LILLA SEKK

JA TAKK! 
Tekstilane må vera tørre og reine. Fyll den lilla 
sekken med tekstilar, knyt med dobbelknute og 
legg sekken oppi papirdunken. Loket på dunken 
skal lukkast heilt att, slik at verken papp, papir eller 
tekstilposar vert våte. Du kan levera alle typar 
tekstilar; vesker, pynteputer, mjuke leiker, belter, 
vesker og skotøy. Kleda kan vera holete, men 
skotøy må vera heile. Mange sekkar kan delast på fleire tømmedagar. 
Tekstilane går vidare til ombruk, redesign eller materialgjenvinning.
 

NEI TAKK!
Tilgrisa og våte tekstilar er restavfall. Det same er skotøy som ikkje er heile. 

Innhaldet i papirspannet vert sortert manuelt. Dette inkluderer også den lilla 
posen. 



MATAVFALL
DUNK MED BRUNT LOK

JA TAKK!
Matavfall, kaffigrut/filter og teposar, kjøkkenpapir og 
eggekartong.

Matavfallet leverast i bioposar i dunken med brunt lok. 
Dersom du heller vil kompostera sjølv, finn du informasjon 
om kompostering og gratis lån av kompostbinge på 
ngir.no.

NEI TAKK!
Store kjøttbein, oske, kattesand og bleier er restavfall.



RESTAVFALL
DUNK MED GRÅTT LOK

JA TAKK!
Restavfall er avfall som ikkje kan gjenvinnast, til dømes 
bleier, sanitetsbind, øydelagde leiker, støvsugarposar, 
gåvepapir og -band. Emballasje som er samansett av 
ulike materiale og tilgrisa papir, papp og plastemballasje 
er og restavfall. Pakk restavfallet i ein bærepose eller sekk 
som du knyt att før du legg han i dunken. Unngå å kasta 
boss direkte i dunken. Det grisar til og frys lettare fast i 
dunken om vinteren.

NEI TAKK!
Farleg avfall, elektrisk og elektronisk avfall (EE-avfall) skal 
leverast på gjenvinningsstasjon. Matavfall, papir, papp, 
drikkekartong og plastemballasje skal sorterast i eigne 
dunker.

Hushald med lite avfall kan inngå avtale om sjeldan tømming av restavfall. 
Dette gjev reduksjon i renovasjonsgebyret. Hushald med mykje avfall kan leiga 
større dunk. For meir informasjon sjå ngir.no, eller ta kontakt på telefon.

NYE POSAR OG SEKKAR
 
Når du ser at rullen nærmar seg tom, legg du ein pose/sekk  
under loket på ein dunk. Det er same kva dunk det er. 
Då får du ein ny rull med posar/sekkar av same type 
som du la under loket. Hugs å be om nye før den 
gamle rullen er tom!
 
Du kan og få sekkar og posar på gjenvinnings-
stasjonane og på Gjenbruksbutikken i Solund.



GLAS- OG METALLEMBALLASJE
NGIR har konteinarar for innsamling av glas- og metallemballasje på over 
50 stader rundt om i kommunane, ofte ved daglegvareforretningar. 
Sjå kart på ngir.no. 

JA TAKK
Glas- og metallemballasje frå mat og 
drikkevarer. 

NEI TAKK
Steintøy, eldfaste former, keramikk, porselen, 
krystall, knuste glasruter og liknande. Dette 
skal leverast på gjenvinningsstasjon.

Glas- og metallemballasje kan verta lodd 
i gjenvinningslotteriet Lokkeriet frå Syklus. 
Skriv telefonnummeret ditt inni eit lok og 
lever det til gjenvinnning. 
Du kan vinna premiar av resirkulert glas.

FARLEG AVFALL
Farleg avfall er avfall som kan forureine eller gjera skade på  
menneske og dyr. Avfallet skal handsamast på ein forsvarleg måte for å unngå 
skade. Farleg avfall leverer du på ein av våre gjenvinningsstasjonar, eller til eiga 
innsamlingsrute. Då vert det teke hand om slik at helse- og miljøskadelege stoff 
ikkje forsøplar naturen.

Døme på farleg avfall er: 
Måling, lim, løysemiddel, olje og oljefilter, kjemikaliar, plantevernmiddel, spray-
boksar, batteri, lysstoffrøyr og lyspærer, tungmetall som amalgan, bly, kadmi-
um, kopar, kvikksølv, PCB, asbest og eternit.

Sjekk sortere.no for tips og råd om sotrtering



GJENVINNINGSSTASJONAR 
Avfall som ikkje går i dunkane kan leverast til gjenvinningsstasjonane, eller på 
vår- og haustryddinga for dei som har lang veg til næraste stasjon. Finn oversikt 
over rydderuter på ngir.no. 

På gjenvinningsstasjonane kan ein til dømes levera avfall som metall, trevirke, 
tekstilar, isolerglas, møblar, hageavfall, elektrisk og elektronisk avfall (EE-avfall 
kan og leverast til forhandlar). I tillegg kan ein levera farleg avfall og glas- og 
metallemballasje. Du må sjølv sortera avfallet i rett konteinar.
Sjå meir på ngir.no kva du kan levera.

OPNINGSTIDER:

LINDÅS Kjevikdalen Måndag-onsdag, fredag 08.00-15.30
 NGIR Torsdag 08.00-19.00
 Tlf: 56 35 33 10 Laurdag 09.00-15.00

AUSTRHEIM Litlås Måndag 13.00-19.00
 Litlås Industriområde Laurdag 09.00-15.00

RADØY Manger  Tysdag 13.00-19.00
 Solendmyra Laurdag 09.00-15.00

MELAND Mjåtveit  Onsdag 13.00-19.00
 Mjåtveit næringspark Laurdag 09.00-15.00

SOLUND Solund 3. laurdag i 09.00-15.00
 Solund Verft kvar månad

56 34 33 10 - post@ngir.no - ngir.no

www.facebook.com/ngirrenovasjonngir_renovasjon

